
O‘QITUVCHILARINING KASBIY 
KOMPETENSIYALARINI 
RIVOJLANTIRISHNI 
TAKOMILLASHTIRISH
Hojikarimova Gulasal Tadjialiyevna
Farg‘ona davlat universiteti
pedagogika fanlari bo‘yicha falsafa doktori (PhD)

Annotatsiya: Maqolada bo‘lajak texnologiya fani o‘qituvchilarining kasbiy kompetentligini shakllantirishda texnologi-
yalarning innovatsion yondashuvlari va metodik imkoniyatlari tahlil qilingan. Tadqiqotda talabalarda kasbiy kompeten-
siyalarni rivojlantirish jarayonida zamonaviy o‘quv texnologiyalaridan foydalanish samaradorligi ilmiy asosda yoritilgan. 
Shuningdek, kompetensiyaning shakllanishi talabaning ilgari egallagan bilim darajasi, mavjud ko‘nikmalari va berilgan 
yo‘naltiruvchi ko‘rsatmalarga bog‘liqligi bilan izohlangan.

Kalit so‘zlar: kasbiy kompetensiya, kompetentlik, pedagogik dizayn, maxsus fanlar, integratsiya, kasbiy faoliyat, inte-
grativ yondashuv, innovatsion yondashuv, kasbiy ko‘nikma.
Abstract: The article discusses innovative approaches and methodological possibilities of technologies in the formation 
of professional competence of future technology teachers. The study highlights the effectiveness of modern educational 
technologies in developing students’ professional skills. It is emphasized that the formation of competence depends on 
the learner’s prior knowledge, existing skills, and methodological guidance provided.

Key words: professional competence, competency, pedagogical design, special subjects, integration, professional 
activity, integrative approach, innovative approach, professional skills.
Аннотация: В статье рассматриваются инновационные подходы и методические возможности технологий в 
формировании профессиональной компетентности будущих преподавателей технологии. Показано, что исполь-
зование современных образовательных технологий способствует эффективному развитию профессиональных 
умений студентов. Формирование компетентности зависит от уровня ранее усвоенных знаний, имеющихся 
навыков и предоставленных методических указаний.

Ключевые слова: профессиональная компетентность, компетенция, педагогический дизайн, специальные дис-
циплины, интеграция, профессиональная деятельность, интегративный подход, инновационный подход, профес-
сиональные навыки.

KIRISH
Respublikamizda ta’lim tizimini isloh qilish hamda uni xalqaro andozalarga to‘liq moslashtirish maqsadida 

izchil va keng ko‘lamli islohotlar amalga oshirilmoqda. Ta’lim tizimida joriy etilayotgan pedagogik-psixologik 
xizmat mohiyatidan kelib chiqib, umumiy o‘rta ta’lim maktablarida ushbu xizmatdan foydalanish o‘quvchilarning 
ichki imkoniyatlarini chuqur o‘rganish, ularni keng miqyosda tahlil qilish, muayyan yo‘nalishlar bo‘yicha namoyon 
bo‘ladigan ijodkorlik qobiliyatlarini aniqlash hamda darajasini belgilash imkonini beradi.

Mazkur jarayonlar asosida o‘quvchilarning ijodiy qobiliyatlarini yanada boyitishga xizmat qiluvchi rivojlan-
tiruvchi dasturlarni yaratish ham mumkin. Bularning barchasining negizida yosh avlodga oilada, ta’lim muas-
sasalarida hamda xalq ta’limi tizimining boshqa bo‘g‘inlarida beriladigan puxta ta’lim-tarbiya yotadi. Ayniqsa, 
keng dunyoqarashga, ilmiy salohiyatga, mustaqil va ijodiy fikrlash qobiliyatiga ega yoshlarni tarbiyalash dolzarb 
ahamiyat kasb etadi [1].

Kreativlikni rivojlantirishning eng samarali yo‘llaridan biri – o‘quvchilarni kichik yoshdan mahsuldor ijodiy 
faoliyatga hamda kasbga o‘rganishga yo‘naltirish, darslarni ijodiy tarzda tashkil etish va noan’anaviy pedagogik 
usullardan keng foydalanishdir [2]. Shundan kelib chiqib, texnologik ta’lim darslarining muvaffaqiyatli tashkil 
etilishi hamda ta’lim-tarbiya jarayonida yuqori natijalarga erishish, avvalo, o‘quvchilarning kreativ fikrlash dara-
jasiga bog‘liqdir.

Texnologik ta’lim darslarining o‘ziga xos jihati shundaki, bu fan o‘quvchilarda texnik ijodkorlikni rivojlanti-
rish, amaliy ko‘nikmalarni shakllantirish va nazariy bilimlarni mustahkamlashga xizmat qiladi. Xilma-xil nazariy 
va amaliy mashg‘ulotlar orqali o‘quvchilar nafaqat zarur texnologik bilimlarni, balki jamiyat uchun foydali bo‘lgan 
ko‘nikmalarni ham egallaydilar.

Umumiy o‘rta ta’lim maktablarida faoliyat yuritayotgan texnologik ta’lim o‘qituvchilarining asosiy vazifasi 
– o‘quvchilarning ijodiy qobiliyatlarini rivojlantirishni takomillashtirish, ularning ichki imkoniyatlarini o‘rganish 
hamda individual qobiliyatlarini to‘g‘ri yo‘naltirishdan iboratdir. 

MAVZUGA OID ADABIYOTLAR SHARHI
Q. M. Abdullayeva tomonidan olib borilgan ilmiy tadqiqotlarda bo‘lajak kasb ta’limi o‘qituvchilarining 

maxsus fanlar bo‘yicha egallashi lozim bo‘lgan bilim, ko‘nikma va malakalar mazmuni ilmiy asosda o‘rganilgan. 
Shu bilan birga, tikuvchilik buyumlarini loyihalash va modellashtirishni dizayn elementlari bilan uyg‘unlashtirib 
amalga oshirish metodikasi ishlab chiqilgan [7].

N. N. Karimovaning ilmiy tadqiqot ishida bo‘lajak kasb ta’limi o‘qituvchilarining kasbiy kompetentligini 
rivojlantirish masalalari chuqur o‘rganilgan. Muallif tomonidan “Dizayn (kostyum)” ta’lim yo‘nalishida tahsil 
olayotgan bo‘lajak o‘qituvchilarning kasbiy kompetentligi tarkibiy tuzilmasi aniqlangan hamda umumkasbiy va 
ixtisoslik fanlarining integrativ mashg‘ulotlari (masalan, fashion illustration, casual) asosida talabalarning ijodiy 
va yaratuvchanlik qobiliyatlarini rivojlantirish metodikasi ishlab chiqilgan [8].

S. Yu. Rajabovaning tadqiqot ishida esa bo‘lajak kasb ta’limi o‘qituvchilarining konstruktorlik-texnologik 
kompetentligini rivojlantirish metodikasi takomillashtirilgan. Tadqiqotda effective practical result, team creative 
collections va buddying kabi interfaol ta’lim metodlarining samarali imkoniyatlaridan foydalanish orqali umum-
kasbiy hamda ixtisoslik fanlaridan amaliy ta’limni tashkil etish bo‘yicha metodik yondashuv ishlab chiqilgan. Shu 
bilan bir qatorda, innovatsion xarakterga ega ijodiy loyiha, for-eskiz, kombinatorika, dekonstruksiya, andozani 
gradatsiyalash, eskizni stilizatsiyalash va transformatsiyalash topshiriqlarining bajarilish bosqichlari kasbiy ehti-
yojlar va ish beruvchilar talablarini maksimal darajada qondirishga yo‘naltirilgan. Mazkur metodikalar “Autodesk 
Sketchbook”, “NanoCAD”, “Marvelous Designer” kabi zamonaviy kompyuter dasturlaridan foydalanish asosida 
ishlab chiqilgan [9].

A. F. Umarovaning ilmiy tadqiqotida bo‘lajak kasb ta’limi o‘qituvchilarining loyihalash, modellashtirish va 
kiyim dizayni yo‘nalishidagi kasbiy tayyorgarligini rivojlantirish masalalari yoritilgan. Tadqiqotda AKT savodxon
ligini oshirish, zamonaviy texnologik taraqqiyot talablariga javob beradigan metodik yondashuvlarni ishlab 
chiqish hamda ularni o‘quv mashg‘ulotlarining mazmuni, shakli va usullarini takomillashtirish jarayoniga tatbiq 
etish bo‘yicha samarali metodik tavsiyalar ishlab chiqilgan [10].

TADQIQOT METODOLOGIYASI
Texnologik ta’lim darslarining o‘quv jarayonini samarali tashkil etish o‘quvchilarning muayyan texnologiya 

fani bo‘yicha zarur malaka va ko‘nikmalarni egallashiga xizmat qiladi. Shu bilan birga, bunday darslar ularning 
aqliy salohiyatini rivojlantirish, ijodiy fikrlash qobiliyatlarini shakllantirish hamda texnologik ta’lim faniga bo‘lgan 
qiziqish va ijobiy munosabatlarini kuchaytirishda muhim ahamiyat kasb etadi [3].

Texnologik ta’lim darslarida zamonaviy pedagogik texnologiyalar, ilg‘or metodlar va o‘quv vositalaridan 
foydalanish o‘quv jarayonining samaradorligini ta’minlaydi. Ta’lim jarayonining muvaffaqiyati nafaqat uning tash-
kiliy shakliga, balki qo‘llanilayotgan metodlarning ilmiy asoslanganligi va amaliy natijadorligiga ham bog‘liqdir.

Ta’lim nazariyasida yangi pedagogik texnologiyalarni tatbiq etish o‘quv jarayonining ajralmas qismi hisobla-
nadi. Zamonaviy pedagogik texnologiyalarning asosiy mohiyati o‘qituvchi va o‘quvchilarning o‘zaro hamkorligi, 
faol ishtiroki hamda ijodiy fikr almashinuvi orqali ta’lim samaradorligini oshirishdan iboratdir.

Shuni alohida ta’kidlash lozimki, texnologik ta’lim darslarida o‘qituvchi bosh yetakchi sifatida o‘quvchilarni 
faollikka, mustaqil fikr yuritishga, tahlil va xulosa chiqarishga yo‘naltiruvchi motivatsion shaxs bo‘lishi zarur. 
Bunday yondashuv o‘quvchilarda mas’uliyat, javobgarlik va mustaqil fikrlash madaniyatini shakllantirishga 
xizmat qiladi [4–6].

TAHLIL VA NATIJALAR
Bo‘lajak texnologik ta’lim o‘qituvchisining texnik tafakkurini hamda mehnatga ijodiy munosabatini rivoj

lantirish, bozor iqtisodiyoti sharoitida fan va texnika taraqqiyotini jahon talablariga mos darajada yuksaltirish, 
mahsulot sifatini yanada takomillashtirish va ishlab chiqarish samaradorligini oshira oladigan yosh avlodni tarbi-
yalash zamonaviy ta’limning eng muhim vazifalaridan biridir.

shakllantirish orqali sanoat ishlab chiqarishiga xos texnik, texnologik–konstruktorlik va ishlab chiqarish faoliya-
tining zaruriy asoslarini egallashga erishiladi.

Mazkur maqsadlarga erishish uchun bugungi kunda ta’lim sohasining barcha yo‘nalishlarida axborot-kom-
munikatsiya texnologiyalaridan keng foydalanish samarali natija bermoqda. Hozirgi davrda kompyuter texnologi-
yalari va internet tarmoqlaridan foydalanish deyarli barcha sohalarda, jumladan, ta’lim tizimida ham keng yo‘lga 
qo‘yilgan. Shu boisdan, o‘quv yurtlarida informatika va yangi axborot texnologiyalari fanlarining o‘qitilishi davr 
talabi sifatida alohida ahamiyat kasb etadi.

Talabalarga texnik ijodkorlik va dizayn fanlarini o‘qitishda kompyuter texnologiyalaridan foydalanish, 
harakatli tasvirlar, turli xil animatsiyalar va videoroliklar orqali buyumlarni konstruksiyalash hamda yangi 
dizayndagi mahsulotlarni yaratish jarayonini o‘rgatish, ularning texnik ijodkorlik salohiyatini, texnik tafakkurini, 
mehnatga ijodiy munosabatini, ijtimoiy va kasbiy tayyorgarligini rivojlantirishga xizmat qiladi.

Texnik ijodkorlik fanida loyihalash jarayoni murakkab ijodiy faoliyat bo‘lib, unda har qanday buyum, jumladan, 
kiyim dizayni uchun ham loyiha yaratish bosqichlari nazariy asosda ishlab chiqiladi va amaliy mashg‘ulotlar 
orqali mustahkamlanadi. 

XULOSA VA TAKLIFLAR
Xulosa qilib aytganda, ta’lim oluvchilarda keng fikrlash, ijodiylik va kreativ tafakkurni, shuningdek, ijodiy 

qobiliyat hamda iqtidorni rivojlantirish ta’lim jarayonida ustuvor vazifalardan biridir. Buning uchun o‘quv jara
yonida turli xil zamonaviy pedagogik texnologiyalarni qo‘llash, bilim, ko‘nikma va malakalarni yanada rivojlan
tiruvchi metodlardan foydalanish muhim ahamiyat kasb etadi.

Mazkur jarayon orqali ta’lim oluvchilarda keng tafakkur, irodaviy sifatlar, o‘ziga nisbatan ishonch tuyg‘usi, 
faollik va mehnatsevarlik ko‘nikmalari, shuningdek, maqsad sari intilish va o‘z ustida ishlash madaniyati shakl
lanadi. Bunday yondashuv yoshlarning intellektual, ijodiy va kasbiy salohiyatini yuksaltirishga xizmat qiladi 
hamda ularni raqobatbardosh mutaxassislar sifatida tayyorlashga zamin yaratadi.

